
1. Pausar l’addicion 
 

Per pausar una addicion, es important de plaçar cadun dels 
nombres los unes jols autres, en escrivent las chifras de las 

unitats (U) dins la meteissa colomna, las de las desenas (D) 
dins una colomna mai a esquèrra, etc. 
 

Atal, per calcular la soma 356 + 27 + 2 389, escrivèm : 

 
Es melhor de s’ajudar del quadrilhatge de son quasèrn, en escrivent una sola chifra per carrèu 
quand pausam una addicion. 

 
 

2. Calcular l’addicion 
 

En començant per las unitats, puèi en anant cap a esquèrra 

(�), calculam la soma de totas las chifras de cada colomna e 
escrivèm cada còp jos la barra embàs (chifras dins los cercles 
grises). 
 
 
 
 

3. Lo cas de las retengudas 
 

Quand la soma de las chifras d’une colomna passa 9, cal 
obligatòriament utilizar una retenguda. Escrivèm jos la 
barra d’embàs que la chifra de las unitats de la soma cal-
culada puèi ajustam la chifra de las desenas d’aquela soma 
en “retenguda”, ennaut de la colomna situada just a esquèrra 
(la podèm enrodar). 
 

Aicí, calculam primièr la soma 8+7+2. Aquò fa 17. Coma 17 es mai bèl 
que 9, escrivèm pas que lo 7 dins la colomna de las unitats e ajustam 

lo ➀ (la desena) en retenguda, ennaut de la colomna situada just a esquèrra. Calculam puèi la 

soma de las chifras d’aquela colomna : ➀+1+0+4 =6. Escrivèm 6 embàs de la colomna de las 
desenas. Calculam la soma de la colomna de las centenas : 9+6+8=23. Coma 23 es mai bèl que 9, 

escrivèm pas que lo 3 dins la colomna de las centenas e ajustam lo ➁ en retenguda dins la colom-

na situada just a esquèrra. Coma i a pas d’autra chifra a ajustar al ➁ podèm directament escriure 
lo 2 jos la barra.  

Exercicis 
 

Pausa e calcula las addicions seguentas. 

122 + 205 = 2022 + 202 + 22 = 

8 + 10 + 351 + 2 310 = 89 + 97 = 

385 + 77 = 1 248 + 248 = 

1 002 + 8 + 808 + 99 = 856 + 99 + 508 = 

66 + 777 + 8 888 = 9 999 + 9 + 9 + 99 + 999 = 


